
Müsahibimiz Mərkəzi Gömrük 
Hospitalının Cərrahiyyə və Or-
qan Transplantasiyası şöbəsinin 
rəisi, t.ü.f.d., səhiyyə əlaçısı, dok-
tor Mircəlal Kazımidir. 
- Mircəlal həkim, bilirik ki, Azər-
baycan Respublikası, Cənubi 
Qafqaz, Orta Asiya və Qazaxıs-
tanda qaraciyər transplantasiya-
sını ilk dəfə siz icra etmisiniz. Bu 
uğura necə çatmısınız?
- Bilirsiniz, bizim həyatımızda nə 
baş verirsə, bizi yaradan Allahın 
qüdrəti və istəyi sayəsində olur. 
Allah-təala bizi yaradaraq, bizə 
ağıl və fiziki imkanlar verərək, ça-
lışmağı, elm dalınca getməyi, əz-
mkar olmağı əmr edib. Yəni, insan 
çalışmalı, əziyyətlərə qatlanmalıdır 
ki, nəticəsini alsın. Təbii ki, təhsil 
almaq, təhsil dalınca getmək müt-
ləqdir. Orta məktəb, universitet və 
ondan sonrakı təhsili də nəzərə al-
saq, təqribən 25 ilimi təhsilə sərf et-
mişəm, yəni bu, statistik olaraq or-
talama bir insan ömrünün 40%-ini 
təşkil edir. Bunun yanında da fiziki 
əziyyət. İnsan qarşısına qoyduğu 
məqsədə doğru getməlidir. Mən 
həkim ailəsində doğulmuşam və 
xəyalım da həkim olmaq olub. Sı-
radan həkim deyil, özünə, ailəsinə, 
cəmiyyətinə, vətəninə və dövlə-
tinə faydalı və sadiq bir həkim. Bu 
amalla da yaşamışam. Düşünürəm 
ki, arzuma çatmışam və öz işimi də 
sevirəm. 
- Mircəlal həkim, Azərbaycanda 
neçənci ildən orqan transplanta-
siyası əməliyyatı icra olunur?
- Azərbaycanda ilk dəfə orqan 
transplantasiyası əməliyyatı aka-
demik Mirməmməd Cavadzadə 
tərəfindən 1971-ci ildə böyrək 
transplantasiyası ilə başlamışdır. 
Təəssüf ki, bu iş davamlı olma-
mışdır. Lakin ölkəmizdə orqan 
transplantasıyasının intibah döv-
rü 12.12.2008-ci ildə başladı. 
2008-ci ilin sentyabr ayında, mən 
hələ Türkiyə Respublikasında 
təhsil alarkən Mərkəzi Neftçilər 
Xəstəxanasının baş həkimi, sə-
hiyyə təşkilatçısı, ictimai xadim, 
xarizmatik şəxsiyyət, doktor Fəx-
rəddin Cavadov tərəfindən Bakı-
ya işə dəvət olundum. Təbii ki, 
doktor Fəxrəddin Cavadov kimi 
insanın məni işə dəvət etməsi 
mənim üçün böyük şərəf idi. Dü-
şünmədən qəbul etdim və Bakıya 
döndüm. Nəhayət, 12.12.2008-ci 
ildə Mərkəzi Neftçilər Xəstəxa-
nasında səhiyyə tariximizə im-
zamızı ataraq, ölkəmiz və regi-
onda ilk dəfə olaraq qaraciyər 
transplantasiyası əməliyyatını 
həyata keçirdik. Bu sahədə də 
ölkəmiz regionda ilkə imza atdı. 
Milli komandanın yaradılması, 
tibb personalının hazırlanması 
işinə başladım. Bütün bu işlər-
də dövlətimizin dəstəyi hər an 
yanımızda oldu. Həkim və tibb 
bacıları Türkiyə Respublikasına 
təhsil üçün göndərildi. Komanda 
formalaşdı. Böyrək transplantasi-
yasına da start verdik. O gündən 
etibaran aktiv şəkildə bu əməliy-
yatları icra edirik. 
- Doktor, ən çox hansı orqan ça-
tışmazlığından əziyyət çəkən 
xəstələr var?
- Bilirsiniz, bütün orqan çatış-
mazlığından yetəri qədər əziyyət 
çəkən xəstə var. Təəssüf ki, biz 
hal-hazırda yalnız canlı donor-
lu orqan transplantasiyası etdi-
yimizdən, qaraciyər və böyrək 
transplantasiyası ilə kifayətləni-
rik. Bizim də digər dövlətlərdəki 

kimi meyid orqanının istifadəsinə 
ehtiyacımız var. Bu məsələ də öz 
həll yoluna girsə, canlı donor şan-
sı olmayan xəstələr də bundan 
faydalanıb sağlamlıqlarına qovu-
şacaqlar. Düşünürəm ki, meyit 
orqanlarından istifadə edəcəyi-
miz günlər yaxındadır. Mən buna 
şəxsən inanıram, çünki cənab Pre-
zident İlham Əliyev tərəfindən 
yenilənmiş qanun qüvvəyə mi-
nib və bu iş üzrə fəaliyyət planı 
var. Nəticəsi tezliklə olacaq.
- Həyata keçirdiyiniz ən maraq-
lı, yaddaqalan əməliyyat varmı?
- Bütün xəstələr, onların hekayələri 
və əməliyyatlar ayrı-ayrılıqda ma-
raqlıdır. İlk dəfə olaraq 7 aylıq (6 
kq) körpəyə qaraciyər transplan-
tasiyası, eyni seansda bir xəstəyə 
həm qaraciyər, həm də böyrək 
transplantasiyası, bir xəstəyə qara-
ciyərin iki payı trans plantasiyası, 
bir xəstəyə ey ni seansda açıq ürək 
və qaraciyər transplantasiyası, bir 
xəstəyə eyni seansda açıq ürək və 
böyrək transplantasiyası, çarpaz 
qaraciyər və böyrək transplanta-
siyası əməliyyatları məhz bizim 
tərəfimizdən icra olunub. 
- Mircəlal həkim, təhsiliniz 
barədə nə deyə bilərsiniz? İlk 
dəfə işə harada başlamısınız?
- Mən 1994-cü ildə Azərbaycan 
Tibb Universitetinin Müalicə işi 
fakültəsinə qəbul olunmuşam. 
Azərbaycan Tibb Universitetini 
bitirdikdən sonra 2000-2001-ci 
illərdə M.Nağıyev adına TTYX-də 
Ümumi cərrahiyyə ixtisası üzrə in-
ternatura keçərək, ümumi cər rah 
ixtisasını almışam. 2004-2009-cu 
illərdə Türkiyə Respublikasının İz-
mir şəhərinin Ege Universitetinin 
Tibb Fakültəsinin “Ümumi cərra-
hiyyə və orqan transplantasiyası” 
kafedrasında təhsil almışam. 2007-
2009-cu illərdə Ege Universitetinin 
Tibb Fakültəsinin “Ümumi cərra-
hiyyə və orqan transplantasiya-
sı” ka fedrasında orqan transplan-
tasiyası üzrə qaraciyər və böyrək 
sahəsində təkmilləşmiş, bu illər 
ərzində Orqan transplantasiyası 
və hepatobiliyar cərrahiyyə böl-
məsinin məsul şəxsi kimi fəaliy-
yət göstərmişəm. Eyni zamanda 
ölümündən sonra orqanlarını 
ba ğışlamış şəxslərdən orqanla-
rın götürülməsini həyata keçirən 
Ege Universiteti Tibb Fakültəsi 
“Ümumi Cərrahiyyə və Orqan 
Transplantasiyası” kafedrasın-
dakı cərrahi briqadaya rəhbərlik 
etmişəm. 2009-2010-cu illərdə İz-
mir şəhərinin “Kent” xəstəxana-
sında qaraciyər transplantasiya-
sı, 2012-ci ildə Cənubi Koreyanın 
Seul şəhəri, “Asan Medical Cen-
ter”də hepatobiliyar cərrahiy-
yə və qaraciyər transplantasiyası 

proqramı üzrə təlimlərdə olmu-
şam. 2008-ci ildə Mərkəzi Neftçilər 
Xəstəxanası Endoskopik cərrahiyyə 
şöbəsində həkim-cərrah kimi fəa-
liyyətə başlamışam. Qısa müddət 
ərzində Orqan transplantasiyası 
bölməsini yaratmış və Cərrahiyyə 
və orqan transplantasiyası şöbəsini 
qurmuşam. 
- Sizcə iş həyatınızdakı ən bö-
yük uğurunuz nədir?
- 12.12.2008-ci ildə hələ 31 ya-
şımda Azərbaycan Respublika-
sında, Cənubi Qafqazda, Orta 
Asiya və Qazaxıstanda ilk dəfə 
olaraq qaraciyər transplantasiya-
sı əməliyyatını icra etməyim və 
bu işi davamlı hala gətirərək, bu 
sahədə kadrların yetişməsinə nail 
olmağım mənim ən böyük uğu-
rumdur. Qeyd etmək istəyirəm ki, 
dünyada nadir həkimlər var ki, bu 
yaşda qaraciyər transplantasiyası 
edərək, ilk dəfə orqan transplan-
tasiyası proqramına baş lasın.
- Bu günə qədər neçə transplan-
tasiya əməliyyatı etmisiniz? 
- Fəaliyyətim ərzində 1000-dən 
çox insana orqan transplantasiya-
sı əməliyyatı etmişik.
- Mircəlal həkim, ciddi və riskli 
sahədə işləyirsiniz. Nəticələri-
niz barədə nə deyə bilərsiniz?
- Lazımi və zamanında müayi-
nə lərə getmək çox vacibdir. Pro-
filaktik müalicələri almayan xəs-
tələr əməliyyat üçün son anda, 
tükənmiş vəziyyətdə gəlirlər. 
Tə bii ki, bu bilavasitə əməliyyat 
nəticəsinə təsir edir. Lakin buna 
baxmayaraq, istər böyrək, istərsə 
də qaraciyər transplantasiyası nə-
ticələrimiz dünya mərkəzlərinin 
nəticəsi kimidir. Məhz buna görə 
də European Liver Transplant 
Registry Mərkəzinə (http://www.
eltr.org/) qəbul olunmuşuq. 
- Oxuculara nə tövsiyə edərdiniz?
- Tövsiyə dedikdə, əslində hamı-
mız bunları bilirik: zərərli adət-
lərdən uzaq olmaq, alkoqol, enerji 
içkiləri, siqaret, narkotik istifadə-
sindən uzaq durmaq. Diyetamıza 
ciddi mənada fikir vermək, çəki 
almamaq, idman etmək. Ən əsası 
isə xəstələnməmək. 
Uğura gedən yol çətin yoldur, əzab-
lı yoldur, kəşməkeşli yoldur. Bunun 
üçün çalışmaq, çalışmaq, təbii ki, 
yaxşı təhsil almaq lazımdır. Heç za-
man məqsəddən, amaldan geri dön-
məmək. Məqsədə aparan yol uzun 
olsa da, nəhayət, nəticəsi şirin olur. 
Sizə və hamımıza sağlam, uzun 
ömür arzu edirəm! Çox sağ olun!
- Müsahibəyə görə təşəkkür edirik.

Müsahibəni apardı: 
Dilara Zamanova, 

Mərkəzi Gömrük Hospitalının 
PR mütəxəssisi

Qoy bu təravətli Novruz bayramı 
süfrələrinizi ruzi, qəlblərinizi isə 

xoş hisslərlə doldursun. 
Sağlamlığınız möhkəm, arzularınız 

sonsuz, ümidləriniz gərçək olsun! 
Novruz bayramınız mübarək olsun!

“Azmikroinvest” Bank Olmayan Kredit Təşkilatı Məhdud Məsuliyyətli Cəmiyyəti 
bildirir ki, təsisçilərin 10 mart 2023-cü il tarixli qərarı ilə Cəmiyyətin nizamnamə 
kapitalı 91400 (doxsan bir min dörd yüz) manat məbləğində azaldılaraq 1558600 (bir 
milyon beş yüz əlli səkkiz min altı yüz) manat məbləğində təyin edilmişdir.

Görkəmli tənqidçi, ədəbiyyat-
şünas alim, filologiya elmlə-
ri doktoru, professor Əkbər 
Məmməd oğlu Ağayev 21 mart 
1915-ci ildə Şuşada anadan 
olmuşdur. 
O, Azərbaycanda daha çox 
Ağayevlər kimi tanınan Qara-
bağın qədim və məşhur soy-
larından biri olan Ağaoğlular 
soyunun nümayəndəsidir. 
Əkbər Ağayev Azərbaycan 
Pedaqoji İnstitutunun dil və 
ədəbiyyat şöbəsini bitirmiş-
dir. 1940-1941-ci illərdə Elm-
lər Akademiyası Azərbaycan 
filialının aspiranturasında 
təhsilini davam etdirmişdir. 
Həmçinin Moskvada Ali Dip-
lomatiya Məktəbində təhsil 
almışdır.
Əkbər Ağayev Moskvada Ali 
Diplomatiya Məktəbində təh-
silini başa vurduqdan sonra 
"İzvestiya" qəzeti və Sovet İt-
tifaqı Teleqraf Agentliyi redak-
siyalarında işləmişdir. Daha 
sonra Bakıda bir sıra mətbuat 
orqanlarında ədəbi işçi, məsul 
katib, şöbə müdiri və redaktor 
vəzifələrində çalışmışdır.
Əkbər Ağayev, eyni zaman-
da elmi-pedaqoji fəaliyyəti 
dövründə Azərbaycan Döv-
lət Pedaqoji Universitetində, 
Xarici Dillər İnstitutunda, 

Bakı Dövlət Universitetində 
müəllim, kafedra müdiri və 
fakültə dekanı, Azərbaycan 
Elmlər Akademiyası Nizami 
adına Ədəbiyyat İnstitutunda 
inkişaf etmiş sosializm döv-
rü ədəbiyyatı şöbəsinin mü-
diri vəzifələrində işləmişdir. 
O, 1981-ci ildə  Azərbaycanın 
Əməkdar ali məktəb işçisi 
adına layiq görülmüşdür.
Ədəbi fəaliyyətə hələ 1935-ci 
ildə başlamış, 1939-cu ildən 
Azərbaycan Yazıçılar Birliyi-
nin üzvü olmuşdur. Əkbər 
Ağayevin "Nizami və dün-
ya ədəbiyyatı" (1964), "Şeiri-
mizin yeni nəsli", "Lirikanın 

qüdrəti", "Dramaturgiyanın 
bəzi məsələləri", "Ədəbiyyat 
tarixi haqqında qeydlər" və 
s. kimi ədəbiyyatşünaslıq və 
ədəbi tənqidə həsr olunmuş 
xeyli məqaləsi məlumdur ki, 
onların arasında rus və dün-
ya ədəbiyyatına həsr olunmuş 
"Anri Barbüs", "Höte Nizami 
haqqında", "Fransız xalqı-
nın böyük oğlu", "Humanist 
sənətkar", "Xalq nəğməka-
rı", "Səhər şəfəqləri" kimi 
əsərlər də vardır. "M.Y.Ler-
mantov və Azərbaycan" 
(1941), "A.İ.Gertsen"(1962), 
"Sənətkarlıq məsələləri" 
(ədə bi-tənqidi məqalələr)
(1962), "Nizami və dünya 
ədə biyyatı" (1964), "Sənətka-
ra töhfə" (1978), "Əsrin tərən-
nü mü" və s. kitabları işıq üzü 
görmüşdür.
Tərcümə sənəti ilə də yaxından 
məşğul olan müəllif dünya ədə-
biyyatının görkəmli nümayən-
dələrinin əsərlərini dilimizə 
tərcümə etmişdir. Bunlar ara-
sında A.S.Puşkin, M.Y.Lermon-
tov, A.A.Çexov, L.N.Tolstoy, 
Belinski, Dobrolyubov, Qorki, 
Dikkens, Bualo və b. rus və xa-
rici yazıçıların əsərlərindən tər-
cümələri vardır.
Əkbər Ağayev 1989-cu ildə 
Bakıda vəfat etmişdir.

